
Солтүстік Қазақстан облысы

Аққайың ауданы

№3 Смирнов орта мектебінің

ұстаздары және 2012 жылғы

түлектеріне арналған

                                  Мектебім сәулетті мекенім,
                                Баурында түлеймін,жетемін,
                                      Сен бұлақ мен қайың бүр ашқан

                            өзіңнен нәр алып өсемін- 

дегендей,осыдан 11 жыл бұрын №3 Смирнов орта мектебінің жаңа ғимаратына  тұлымдары желбіреп, жүректері лүпілдеп, мектеп табалдырығын  имене аттаған ұл-қыздарымыз, бүгінде  ойы толып, бойы өсіп, алтын ұя мектебімізбен  қоштасқалы отыр.Адам өміріндегі ең бір шырайлы шақтар,қызықты оқиғалар,айналаға деген рухани көз қарастар-осы  мерейлі ұяда өрбіп тарағаны сөзсіз.

2001 жылы 1 сыныпты аяулы ұстаз Малмасова Қаламқас Айдарханқызы қабылдап алды.Сыныпта  оқушы болды.

                           Алдыңа келіп, ұстазым, 

                          Тұңғыш қалам ұстадым. 

                           Күлімдеген көзіңнен.

                           Мейірім мен сезінгем.
                           Сипадың да басымнан, 

                          «Әліппені» ұсындың. 

                           Бақытымның осыдан 

                           Басталғанын түсіндім. 

Мектебім менің, мектебім!

Мектебім  менің, болашағым өркенім,

                                 Бәрі  өзіңде сұлу әуен, көркем үн.

                                 Ылғидағы демеу болсаң артымда ,

                                Сөзсіз күнде теңеледі әр түнім.

                                Алтын ордам, білім беріп таспалаған,

                                Білімімен әрбір шыңға ол тас қалаған.

                                Ыстығы мен  суығына  бірге төзіп

  Айналайын «ҰСТАЗ» деген асыл  анадан.

                               Мектеп деген-алтын ұям, ардақтар,

                               Әрбір шәкірт пікірімді салмақтар

                               Білім беріп , тәрбиеге үйреткен

                               Туа берсін  өзіңе арналған тармақтар
Мектеп – балаларды бүлдіршін кезінен бастап,  есейіп ер жеткенге дейін білім нәрімен сусындатар алтын ордамыз. Мектеп табалдырығына алғаш қадам басқан соң, жылы шыраймен қарсы алатын, анандай тәрбиелейтін ұстазды көресің.Қазақтың: «Мектеп –кеме, білім- теңіз» сынды мақалы бекер айтылмаса керек. Себебі  сенің  «МЕКТЕП» атты кемең қай жерге дейін сені жетелесе, сен  де сол жерге дейін барып  биік шындардан  көрінерін анық.

Мектептi бiтiре отырып,мұғалiмдерге, олардың мейiрбандылығына  алғыс айтуға келеді. Мен №3 Смирнов орта мектебінде оқимын, бұл жақсы және тамаша мектеп.  Мен өз мұғалiмдерiне үлкен ризашылықты бiлдiремiн.Мектеп менiң екiншi үйiм. Бұл жерде бiз қатынасып, ақылдасып бой жетемiз. Мектеп көп оқушылар үшiн және мен үшiн – жай білім алудан көбірек. Мен бiрiншi мұғалiмдi,сынып жетекшiсiн, бiрiншi досымды  мәңгi ұмытпаймын.11 жыл бізді оқытқан мұғалімдер біз үшін ең жақын адамдар.Ал сіз, Әсем-Жұлдыз Ашкенқызы, біз үшін сіз анасыз. Мен өз ұмытылмайтын, көңiлдi,жарық және тату сыныпты жақсы көремiн, барлық мұғалiмдердi жақсы көремiн, Сiздi жақсы көремiн!!!
 Біздің 11-сыныбымызды ұмытпаңыздар!!!                 Андамасова Жадра       

                Менде әлі бір мүмкіндік бар...
                                   Әдебиет сабағында мұғалім тапсырма беріп, оны біз

                                  «Ой»-деп жаттайтын тақпақ менің өмірімнің бір  

                                   бөлшегіне   айналып, ол үшін қуанып, жылаймын

                                    деген «ой» үш ұйықтасам да түсіме кірмепті.

                                    Сол тақпақты ең алғаш көңіл бөліп 3-сыныпта 

                                     жаттаппын.

                               3-сыныпта оқып жүргенде мұғалім маған 24 шумақты 

                               тақпақ берді. Оны мен кеште жатарда, таңертең тұрғанда              қайталап,  әрең жаттаған едім. Бір қарағанда ол шағын тақпақ ғана сияқты. Алайда, 3-сынып оқушысына өте көлемді еді. Жаттап-жаттап «айтатын шығармын» -деп тұрғанда,мені ешкім шақырмады. Сөйтсем, сценариге жазуды ұмытып кетіпті. Сонымен ол жолы айта алмадым...

  6-сыныпта осында көшіп келдік. Сол жылы тәрбие ісінің меңгерушісі Әскерова Әлия Камалбекқызы оқушыларға Абайдың тақпағын жаттауды ұсынып жүр екен. Ол кезде Абайдың кім екенін біле қоймайтын мен, «Жеңсең ақша береді» дегенге көзім жайнап кетті.

  Содан не керек, сол жылы әрең дегенде 40 шақты тақпақты жаттап, аудандық сайысқа қатысып,орын ала алмадым.Бірақ мен мойымадым келесі жылы қатысып 2-орын,одан кейінгі жылы да  2-орын алдым. 

     9-сынып оқып жүргенде ақыры аңсаған 1-орынға ие болып, облысқа бардым. Алайда, тағдыр жазбады ма ауданның намысын қорғап барып, жеңіске жете алмадым.

   10-сыныпта да аудандық сайысқа бардым. Ол кезде тақпақ санын 200-ге жеткізіп,оған қоса «Ескендір» поэмасын толығыман жаттадым. Қызық болғанда, әділ-қазалар «Сен былтыр облысқа бардың, биыл қатыспайсың» - деді. Мен шыдай алмай сол жерде жылап жібердім. Қаншама тырысып, облысқа барамын ба дегенде, мынадай сылтау табылды. Интернатқа келгенде Абайдың мына жыр шумақтары есіме түсті:

  Ғалымнан надан артпас ұққанменен,

  Тағдыр көрмей тұрмайды бұққанменен.

  О-дағы қалыбынан аса алмайды

  Жауқазын ерте көктеп шыққанменен.

 Содан кейін енді тақпақ жаттамаймын деген болатынмын. Арадан 20 шақты күн өткен соң,Облыстық сайысқа бір күн қалғанда, Әлия Камалбекқызы мені шақырып алып, облысқа барасың деді. Басында барғым келмеді,бірақ  «Мүмкін бұл Құдайдың маған берген сиы шығар»-деп ойладым. Алайда,... жеңілдім.
  Жарыс деген таласу,таласу деген күресіп жеңу. Осы  күрес барысында талай-талай адамдарға өкпелеп,әділ-қазылар алқасын «Әділетсіз»-деп, жеңілгенімді мойындағым келеді. Менің Абай оқуларына қатысқанда көңілімнің толмауы ақша ала алмағандығым емес,маған үміт артып отырған адамдардың үмітін ақтамауым. Жарысқа барып келген соң адамдар сұрағанда, «Жеңілдім» деу қиын екен. Өте қиын...

  Маған Әлия Камалбекқызы қатты сенген болатын. Облысқа баратын күні ол мені кабинетіне шақырып алып, Айгүл Базарханқызымен бірге дайындап,қазақ көйлегіне дейін қаладан әкелген еді. Алайда,... үміт ақталмады. Әрине, өте өкінішті. Мен содан кейін  Әлия Камалбекқызының көзіне қарауға ұялдым...

  Биыл, Алла жазса, 11-сыныпты бітіреміз. Бір жұма бұрын сынып жетекшіміз Баймуканова Әсем-Жұлдыз  Әшкенқызы Абай оқуына қатысқан кездегі естеліктеріңді, жетістіктеріңді жаз дегенде қатты ұялдым. Себебі ауыз толтырып айтарлықтай жетістіктерім  жоқ. Дегенмен маған сол күні мынадай ой келді: адам  өмірде бір нәрсені үш  рет байқап көруге мүмкіндігі бар. Менің алғашқы мүмкіндігім  бастауыш сыныпта. Екінші мүмкіндігім жоғарғы сыныпта болды. Енді менің бұл бағытта соңғы, үшінші мүмкіндігім қалды. Соңғы бір мүмкіндік...
Дүйсембаева Сандуғаш

Менің жаңа сыныбым

Аққайың ауданының № 3 Смирнов орта мектебіне мен  

                            2010жылы 10 сыныпқа қабылдандым. Осы мектепке білім 
                                жолын қуғаннан бері менің ойым жан-жақты дамып өзіме 
                       деген нақты мақсатымды тауып, соған ұмтылуға
                                  тырысудамын. Мектеп менің ойымша әр оқушының – алтын бесігі. Ұлы атамыз Ыбырай айтқандай: «Оқығанмен көңілге, ықыласпен тоқылық» дегендей бар ынта-жігерімді сабаққа бұрып  бар бар ықыласы мен ұстаздарды  тыңдап жүрудемін.  Алдағы уақытта өзімнің таңдаған мамандығым бойынша соған тиісті пәндерге мен ықыласымды, ынта-жігерімді және жалпы бос уақымды бөлемін.  Осы мектепте мен өз жолдастарыммен және құрбы-құрдастарыммен таныстым, жаңа достарыммен көптеген қызықтар көрдік, олар мен сияқты басқа ауылдардан келді. Біз сабақ барысында бір-бірімізбен ойларымызды алмасып, білген түйгендерімізді бір-бірімізден аянбай түйіндіріп отырдық.. көп оөқушылар мектепке деген сүйіспеншілігін әр түрлі мерекелерге қабырға газетін жазып, мұғалімдерге деген сүйіспеншілігімізді білдіруде, осы мектепте көптеген іс-шаралар өтетінің байқадым. Бірақ  осы азда болса көргенім мен үшін үлкен бақыт болды , себебі өзіме сабақ алдым   уақытта оларға еліктедім.
Ойлаймын мен келешегін достардың

Әр алуан тағдыры бар олардың.

Мүмкін, кейбіреуін ұзақ көрмеспін,

Біреулерін күнде көріп тұрармын.

Қиял-арман жетелейді белеске,

Құлақ астық ұстаз айтқан кеңеске.

Мұғалімнің ақ тілегін біз қостаймыз

Асыл жандар ұзақ қалар тек есте.
    Міне бүгін қырығы мен қиыншылығы мол, әр оқу жылы қайталанбас тарихқа толы мектептің мерекесі, оқушыларды сыныптан сыныпқа көшіп, асыға күткен жазғы демалыс та келіп қалды, бірақ біз үшін әлі де үлкен сынақ тұр-бұл ҰБТ.
                                                                                           Молдагалиев Мұрат    

                                                  Менің сыныптастарым

  Менің білім жолына жасаған алғаш қадамым, ол 
                               №1 Смирнов орта мектебінің , мектепалды даярлық тобы 
                           болатын. Ол білім ордасында мектепалды даярлық тобын 
                    аяқтап, 2001 жылы ауданымызда жаңа ашылған қазақ 
   мектебіне,1 сыныпқа қыркүйектің бірі анам жетектеп әкелді. 
  Алғашқысында мектеп таныс емес, бөтен болғанымен, уақыт өте үйреніп кеттім. Сол кезден міне, тура 11 жыл уақыт зымырап өте шықты. Қазір 2012 жыл, мен 11-сынып оқушысы, мектептің түлегімін. Аз уақыттан кейін мектепті аяқтап үлкен өмірге қадам басамыз...
Осы мектепте менімен бірге он бір жыл оқып келе жатқан достарым,ол Мұрабек пен Дамир. Мектепке алғаш келгеннен бері бірге ойнап, күліп өсіп келеміз. Болашақта қанша жыл өтседе, бір-бірімізден айырылмай, қиын сәттерде көмекке келіп, өмір бойы дос болып қала беретінімізге еш күмәнім жоқ. Сыныбымызда екі ару қыздарымыз бізбен бірге, біраз уақыт оқып келе жатыр.Арулардың бірі 4 сыныптан  біздің сыныбымызға келген Жадра болса, екінші аруымыз Сандуғаш бізге 6 сыныпта келіп қосылды.10 сыныпта құрдасымыз Мұрат келіп қосылды. Сыныптастарымыздың барлығының мінездері де, қылықтары да әр түрлі болғанымен, бір-бірімізбен ешқашан көмек аяған емеспіз. Оған қоса,сыныптастарымның барлығы өнерлі, алғыр, ақылды ұл-өыздар. Әрқашан мектепішілік, аудандық, облыстық көлемдегі сайыстарға қатысып,жүлделі орындар алғандарымыз аз емес.Сыныбымызды 8-сыныптан бері жетелеп, қамқорлап, аялап жүрген ұстазымыз Әсем-Жұлдыз Әшкенқызы. Ол кісі бізге бар білгенін үйретіп, жақсылыққа тәрбиелеп, білім нәрімен нәрлендірген сүйікті де ардақты ұстазымыз.

Міне, білім ордасын аяқтауға таяп та қалдық,өзімнің сыныптастарыма ҰБТ –ді жақсы тапсырып, жоғары оқу орнына грантқа түсіп, болашақта өздері армандаған мамандықтардың иесі болуларына тілектеспін.Ал сынып жетекшімізге зор денсаулық, қажымас қайрат, жұмыста табыс тілеймін.Сөз соңында АЯУЛЫ МЕКТЕБІМЕ мыңда бір алғыс айтқым келеді.

                                                                                            Шамшитов Арман 

                       Менің спорттық жетістіктерім

Міне , мектепті де аяқтайтын кезең келіп қалды. Аяулы

 мектебімде бірінші сыныптан бері білім мен тәрбие алып 

                                         ержеттім.Ұстаздарыма айтар алғысым шексіз. 

                                 Мектепте оқумен қатар спортпен шұғылданғанды ұнаттым, сол себепті болар менің төмендегідей жетістіктерім бар:

1. Шахмат Облыстық және аудандық ойынының жүлдегері

2. Футзалдан күміс алқасының жүлдегері

3. Аудандық еркін және грек-рим күресінің жеңімпазы

4. «Сұнқар» әскери-спорттық сайысының жеңімпазы

5. Аудандық спорт ойындарының команда мүшесі

6. Футбол ойынынан аудандық жеңімпазы

7. Аудандық мылтық ату сайысының жеңімпазы

8. Халықаралық еркін және грек-рим күресінің қатысушысымын.
Бастауыш сыныпты аяқтағаннан кейін мені спорт өміріне бағыттаған ұстазым мектебіміздің дене шынықтыру пәні мұғалімі Баймуканов Азамат Танатұлы.Ол менің осындай спорт сүйер азамат болып қалыптасуыма үлкен септігін тигізді, жасымның кішкентай болуына қарамастан маған сенім білдіріп, үміт артып сайыстарға апарды. Осындай жетістіктерге жетуіме жігер берген ұстазыма алғысымды білдіремін.Алдағы уақытта мектебіміздің облыс, аудан бойынша спорттық жетістіктері арта беруіне тілектеспін.

Сонымен қатар  мен және менің сыныптастарым бастауыш сыныптардан бастап бапкер Мұрат Мадылханұлы Габбасовтың бастауымен шахмат, тоғызқұмалақ ойнадық.Бапкердің бастауымен біз бірнеше дүркін аудандық жарыстардың чемпиондары, облыстық жарыстардың жүлдегерлері атандық.Шахмат, тоғызқұмалақ ойнау барысында біз шыдамдылық, табандылық, логикалық ойлау жолдарын игердік. Бұл қасиеттеріміз бізге алдағы өмірімізде септігін тигізері анық.Осындай жетістіктерге жету үшін ұстаздың еңбегі зор, сондықтан Мұрат Мадылханұлына алғысымыз шексіз. 
Мен волейбол, баскетбол, футболмен де шұғылданамын.Ауданның құрама командасының мүшесі бола отыра менаудан бойынша футбол чемпионы болсам, футзалдан облыста күміс алқаның жүлдегерімін. Менің спорттың сан алуан түрімен шұғылдануымның тағы бір дәлелі Халықаралық еркін және грек-рим күресінің жеңімпазымын.Салауатты өмірді қолдау менің ұраным десем қателеспеймін. Мектеп қабырғасында оқу-тәрбие ала отырып, көптеген жетістігімді бүгінде мақтан ете аламын және осы бағытымды өмірлік ұстан етемін деген сенімдемін.
                                                           Капенов Дамир

                                    Мектебім, аяулы мекенім

                                                            Мектеп! Әр адамның өмірінде ұмытпастай із 
                                                      қалдырады,өйткені мектепте біз ең бірінші 
                                                        достарымызды, оқып жазуға үйрететін,алғашқы 
                                                       ұстаздарымызды кездестіреміз.Менің есімде де   

                                                        осындай сәттер болды!                 

                                                        1 сыныпқа мен, Махамбетов Мурабек, №3 Смирнов орта мектебіне бардым. Бұл біздің ауылда қазақша оқытатын ең алғашқы мектеп болды. Ол 2000 жылы ашылып, ал 2001 жылы жаңа ғимаратқа көшіріліп оқушыларға өз құшағын жайды.

         Алғашқы ұстазым Малмасова Қаламқас Айдарханқызы еді.Өз жұмысына жауапкершілікпен сүйіспеншілікпен қарады, сол себепті шығар бастауыш сыныптарды үздікпен бітірдім! Осы мектепте кездестірген алғашқы достарым әлі жанымда! Келешекте жанымда болатындарына сенімдімін! Бірге оқып келе жатқанымызға 11 жыл болды. 

         Бастауыш сыныптатарда көп нәрсеге үйрендім. Соның арасында шахмат   ойыны. Есімде, 1 сыныпта сабақ үстінде Габбасов Мурат Маділханұлы кіріп шахмат үйірмесі ашылғанын хабарлап, ойнағысы келетін балаларды жазды.Содан бері 10 жылдан астам шахмат ойнап жүрмін. Бірақ үлкен жетістіктерге жеткен жоқпын, аудан бойынша ғана 1 орын өзіміздің   командамен   алып   отырамыз.  Облыстық жарыста бірнеше рет ойнап 3-4 орындарға иелендік. Жалпы айтқанда, спортты жақсы көрем.  Футбол   волейбол, баскетбол ойнауға ұнатамын. 2008 жылы мектеп жанына спортзал салынды. Көптеген үйірмелер ашылды, сонын ішінде күрес, волейбол, баскетбол және т.б.    

    Мектебім туралы айтатын болсам, бірінші сәттен бастап осы мектепте оқып жатқаныма өкінбеймін. Мұнда жақсы,сапалы білім алуға барлық мүмкіндіктер бар.  Әр
           өткізген сабақты қызықты әрі бізге пайдалы болатындай өткізгендері үшін, үлкен 
           рахмет айтқым келеді! Бірақ, біз осы сабақтарда біз енді отыра алмаймыз! 
          11 жыл зулап өтті, мектеп жылдары өз  аяғына келіп жетті.Мектептен кетуге 
         біздің де кезегіміз келді. Бүкіл ұстаздарға денсаулық, жұмыстарында табыс 
         тілеймін! Оқушыларға келетін болсақ, мектебімізді үлкен шыңдарға жеткізіңдер! 
          Мектебім келешекте гүлденіп,көркейе берсін деп тілектеспін!    

                                                          Махамбетов Мұрабек
Жүректен шыққан алғысым
2001жыл ауданда қазақ мектебі жаңа ғимаратқа көшірілді. 1 сыныпқа баламыз Дамирді қазақ мектебіне беруді ұйғардық. Дамир сыныпқа   оқушы болып келді.Алғашқы ұстазы  Малмасова Қаламқас Айдарханқызы әр баланың жүрегіне жол таба білетін ардақты ұстаз болатын. Күн санап балаларымыздың  ойларына ой, бойларына бой қоса отыра ұстаздары олардың әрқайсысының дарындылықтарын, талантарын аша білді.Мектепте, сыныпта көптеген іс-шаралар жүргізіліп, балалар оған белсене қатысып отырды.Дамир әр өткізілген іс-шараға өз үлесін қосатынын, біз  мерекелерге келгенде байқайтынбыз. Мысалы,Наурыз мерекесіне 2-3 апта бұрын дайындық жүргізіліп бір оқушы төркөрпе әкелсе, енді бірі дөңгелек үстел дайындап, қалғандары дастархан мәзіріне қатысатын. Ал 8-наурызда мұғалім келгенше сыныпты безендіріп, мамаларымен, сыныптас қыздарды құттықтауды ұйымдастыратын.Қаламқас Айдарханқызы сыныпты ұйымшылдыққа, достыққа тәрбиелеуде көп көңіл бөлді. Балаларымыздың  бірін бірі толықтыратын бір тұтас ұйымға айналғанын сыныптың ашық тәрбие сағаттарында көруге болатын, бірі өлең айтса, бірі сурет салып, би билейтін.Бастауыш буыннан ортаңғы сыныптарға көшуде балалар көптеген қиыншылықтарға кездесті. 5 сыныпта әр пән мұғалімдеріне үйрену барысында туған қиыншылықтармен қатар  сынып жетекшілердің де ауыса беруі болды. Соған қарамастан балалар мектеп өміріне белсене қатысып отырды.Дамирге спортпен шұғылдану жақын болды, сол себепті ол 

6-сыныпта балалардан команда жинап футболдан сайыстарға қатыса бастады. Дамир спорттың бірнеше түрін қатар алып жүріп, барлық түріненде аудандық, облыстық жеңімпаз атанды. Бұл жетістіктеріне әрине, мектеп мұғалімдері, соның ішінде бапкер Марат Мадылханұлы Габбасов пен дене шынықтыру пәні мұғалімі Азамат Танатұлы Баймукановтың еңбегі зор.Аталған ұстаздар Дамирдің спорт сүйгіш азамат болуына сенім білдірген, үміт артқан болатын.Ата-ана ретінде балаларымыздың, мектебіміздің жетістіктерін газет бетінен оқып мақтан тұттық. 
Жоғары сыныптарда сынып жетекшісі Баймуканова Асем-Жұлдыз Ашкенқызымен бірлесе көптеген мәселелерді шешудеміз.Төрт жыл сыныптың ата-аналар комитетінің төрайымы ретінде  мектеппен тығыз қарым-қатынаста бола отыра,әрқашанда жақсымызды асырып, жаманымызды жасыра білген  мектеп әкімшілігіне С.Б. Мудашев, А.Б.Бекмурзенова, Ж.М.Умбетова алғысымды өз атымнан, барлық түлектердің ата-аналары атынан білдіремін. 
Мектептің тарихы жалғасып, түлектері көбейе берсін.

Балаларымызға сәт сапар тілейміз!

                                               Капенова Орынгүл Ермековна
Менің сыныбым, менің мақтанышым

Міне,кезекті оқу жылы да аяқталды.Сендер үшін ол соңғы оқу жылы. Шәкірттік сәттің соңғы, өмір жолының алғашқы қадамында тұрған  түлектерім сендерге мына өлең жолдарын арнадым:
Мойытпасын қиындықтар сендерді,
     Батылдықпен асыңдар сан белдерді.
     Біліміңмен қуантсаңдар мектепті,
    Жақсы іспен қуантыңдар елді енді.
...Маған 8-сыныпты жетекшілік етуге ІІІ-тоқсанда әкімшіліктің шешімімен берді. Сыныпқа алғаш кіргенде маған оқушылар сондай тәртіпті көрінді. Сол жылы сыныпта 17 оқушы болатын. Оқушылармен тіл табысу, оларды іс-шараларға араластырып әкету қиындыққа соқпады, себебі сыныпта әншілер де, бишілер де, суретшілер де, өнерлі оқушылар көп еді. Әр оқушының әр қилы мінезі болуына қарамастан сынып ұйымшылдық көрсете білді.. Бүгінде сыныбымда 6 оқушым бар, олар менің мақтанышым деп айта аламын.Сан қилы сайыстар мен байқаулар, пәндік олимпиадалар жүлдегерлері. Сыныбым «Чемпион сынып» деген атқа лайық, себебі барлық оқушыларым жас өспірімдік спорттың шеберлері.Олармен өткізілген іс-шараларымыз әрқашанда жоғары бағаланып жүргені мен үшін үлкен бақыт.
Жадра- ақылды, білімді, оқу озаты, шахмат чемпионы, қолынан келмейтін ісі жоқ, сыныптың жүрегі десем артық айтпағаным. Сүйікті пәнінің бірі информатика, берілген жұмысты тиянақты, үлкен жауапкершілікпен орындайды.Бірақ  жаны өте нәзік, тез ренжіп қалатын мінезі бар.Күліп жүрген өзіне сондай жарасады.

Сандуғаш- ақылды,салмақты, білімді, өлеңдерді мәнерлеп оқудан алдына жан салмайтын,таптырмайтын жүргізуші. Тоғызқұмалақ, бестастан чемпион.Өз ісіне аса жауапкершілікпен қарайтын белсенді сыныптастарының алды.
Арман- ақылды, сабырлы, үлгілі оқушым. Ақырын жүріп , анық басатын Арман тоғызқұмалақтан жеңімпаз, биология пәнін сүйіп оқиды, олимпиада қатысушысы. 

Дамир- спорттың барлық түрімен шұғылданып жеңімпаз атанған.Спорттық іс-шараларды ұйымдастыруға бейім.

Мұрабек-шахмат чемпионы, спорттың барлық түрімен айналысады. Мінезінде еркелік басым.
Мұрат- тәртіпті, мектеп талаптарын қатал орындайтын, салмақты,  оқушым.Спортпен шұғылданады, шахматтан аудандық жүлдегер.

Қымбатты оқушыларым,сендер алтын ұя мектептен болашаққа жолдама алып атандыңдар. Менің берген тәлім тәрбием, айтқан ақылым өмірде септігін тигізеді деп ойлаймын. Өмір жолы сан тарау, қия шатқал, қия шың,сол жолдан адаспаудың ең бірінші жолы ол – өзіңді өзің тану, өзіңді өзің сыйлау, өзіңді өзің қадірлеу.
Мен сендерді мақтанышым дей отыра, сендерді  әрқашанда ойлап жүремін. Сендердің алған белестерің мен үшін де үлкен жетістік болады. Еліміздің елеулі азаматы болуларыңды тілеймін. Сәт сапар, түлектерім!

                                                                       Ә.Ә.Баймуканова





